
Tilnefningar dómnefndar:

RANNSÓKNARBLAÐAMENNSKA ÁRSINS 2004

Kristinn Hrafnsson, DV. Fyrir upplýsandi fréttir af örlögum íslensks drengs, Arons Pálma Ágústssonar, í fangelsi í Texas.

Ómar Þ. Ragnarsson, RÚV - Fréttastofu jónvarps. Fyrir að draga fram ný og óvænt sjónarhorn um umhverfisáhrif stórvirkjunar við Kárahnjúka.

Páll Benediktsson, RÚV – Í brennidepli. Fyrir umfjöllun um samfélag dósasafnara í Reykjavík.

BESTA UMFJÖLLUN ÁRSINS 2004

Bergljót Baldursdóttir, RÚV - Fréttastofu útvarpsins, Morgunvaktinni. Fyrir ítarlega og fróðlega úttekt á stöðu og velferð aldraðra.

Davíð Logi Sigurðsson, Morgunblaðinu. Fyrir skrif sín af vettvangi stríðsátaka í Írak og innsýn í daglegt líf fólksins þar.  

Þórhallur Jósepsson, RÚV - Fréttastofu útvarpsins. Fyrir umfjöllun um Impregilo og starfsmannamál þess við Kárahnjúka.

Árni Þórarinsson, Morgunblaðinu. Fyrir ítarlega og greinargóða fréttaskýringu um forsetatíð Ólafs Ragnars Grímssonar í aðdraganda forsetakosninganna sl. sumar.

Gunnar Hersveinn, Morgunblaðinu/19. júní. Fyrir athyglisverð skrif um mannlíf á sviði jafnréttis-, uppeldis- og menntamála.

Sigríður D. Auðunsdóttir, Fréttablaðinu. Fyrir vandaðar og ítarlegar úttektir sem settar eru fram á myndrænan og skýran hátt.

Verðlaunahafar og rök dómnefndar:
RANNSÓKNARBLAÐAMENNSKA ÁRSINS 2004

Kristinn Hrafnsson, DV. Fyrir upplýsandi fréttir af örlögum íslensks drengs, Arons Pálma Ágústssonar, í fangelsi í Texas. Fréttir Kristins Hrafnssonar og DV af máli Arons Pálma Ágústssonar hristu rækilega upp í íslensku þjóðinni á síðasta ári og settu umræður um réttindi og stöðu barna í vestrænum lýðræðisríkjum í nýtt ljós. álið tvinnaði saman presónuleg örlög einstaklings og mikilvægar spurningar um þjóðfélagsleg grundvallaratriði. Þar á meðal voru spurningar um mismunandi sýn á réttarríkið, gildi Barnasáttmála ameinuðu þjóðanna og eðli refsinga og betrunar. álið krafðist vandaðra vinnubragða, rannsóknar og útsjónarsemi, enda þurfti að safna upplýsingum í stjórnkerfum og víðar bæði í Bandaríkjunum og á Íslandi. Kristinn og DV fylgdu málinu vel eftir og tókst að halda aðalatriðum skýrum og auðskiljanlegum, þrátt fyrir að á köflum hafi   óaðgengileg lagatæknileg atriði leikið stórt hlutverk í málinu.  

BESTA UMFJÖLLUN ÁRSINS 2004
Bergljót Baldursdóttir, RÚV - Fréttastofu útvarpsins, orgunvaktinni. Fyrir ítarlega og fróðlega úttekt á stöðu og velferð aldraðra. Heildstæð úttekt orgunvaktarinnar á málefnum aldraðra í 12 þáttum í árslok 2004 dró fram fjölmargar óvæntar hliðar á kringumstæðum og þjóðfélagslegri stöðu þeirra sem komnir eru á eftirlaunaaldur – einkum þó þeirra sem þurfa á aðstoð að halda frá opinberum aðilum eða stofnunum. Aðalhöfundi þessa efnis, Bergljótu Baldursdóttur, tókst að bregða ljósi á ýmis atriði sem sjaldan hafa verið í opinberri umræðu, s.s. skert persónuréttindi aldraðra og ýmsar lítillækkandi aðstæður sem virðast kerfislægar.  Málefni aldraðra voru skoðuð út frá fjölmörgum hliðum og studdi framsetning viðtala og önnur úrvinnsla  vel við megininntak umfjöllunarinnar. Það jók enn á gildi þáttaraðarinnar að þar kom fram merkileg  “hörð” frétt  um einstakt tilvik þar sem gamall maður á öldrunarstofnun hafði fengið aðsvif, dottið og slasast. Hann lést síðan af völdum meiðslanna og voru ættingjar mjög óánægðir með viðbrögð starfsfólks og var málið í kjölfarið kært. 

BLAÐAMANNAVERÐLAUN ÁRSINS 2004

Árni Þórarinsson, orgunblaðinu. Fyrir ítarlega og greinargóða fréttaskýringu um forsetatíð Ólafs Ragnars Grímssonar í aðdraganda forsetakosninganna sl. sumar. Fréttaskýring  Árna Þórarinssonar sem birtist í tvennu lagi í Tímariti orgunblaðsins og fjallaði  um forsetatíð Ólafs Ragnars Grímssonar í aðdraganda forsetakosninganna eru dæmi um mjög vandaða blaðamennsku. Þar er tekið á þjóðfélagslega mikilvægu en jafnframt mjög eldfimu máli af festu og hlutlægni og  nýju ljósi varpað á viðfangsefni sem almenningur hefur haft daglega fyrir augum og taldi sig þekkja til hlítar.  Fréttaskýringin var sérstaklega vel skrifuð - eins og raunar flestar greinar Árna - og hún bar vitni vandaðrar og víðtækrar bakgrunnsvinnu. ú rannsóknarvinna skilaði sér m.a.  í því að fjölmörg ný atriði varðandi forsetann og forsetatíð hans komu fram í dagsljósið. Það þarf  kjark til að ráðast í vandasamt verkefni eins og þetta á svo viðkvæmum tímapunkti og það þarf frábæra blaðamennsku til að klára það jafn vel og raun bar vitni.  

 

